
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՎԵՐԱԲԵՐՅԱԼ

-------------------------------------------------------------------------------------------------------------------------------------
Հիմք ընդունելով «Ազգային ժողովի կանոնակարգ» Հայաստանի Հանրապետության սահմանադրական օրենքի 65-րդ հոդվածի 3-րդ մասը՝ Հայաստանի Հանրապետության կառավարությունը որոշում է.
1. Հավանություն տալ Հայաստանի Հանրապետության հարկային օրենսգրքում փոփոխություններ կատարելու մասին Հայաստանի Հանրապետության օրենքի նախագծի վերաբերյալ Հայաստանի Հանրապետության կառավարության օրենսդրական նախաձեռնությանը:
2. Հայաստանի Հանրապետության կառավարության օրենսդրական նախաձեռնությունը սահմանված կարգով ներկայացնել Հայաստանի Հանրապետության Ազգային ժողով:

       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

       ՎԱՐՉԱՊԵՏ                                                                       ԿԱՐԵՆ ԿԱՐԱՊԵՏՅԱՆ

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

 
Հոդված 1. Հայաստանի Հանրապետության 2016 թվականի հոկտեմբերի 4-ի Հարկային օրենսգրքի 108-րդ հոդվածի 1-ին մասի 14-րդ կետում, 109-րդ հոդվածի 4-րդ մասի 9-րդ կետում, 147-րդ հոդվածի 1-ին մասի 30-րդ կետում և 327-րդ հոդվածի 2-րդ մասում 90 թիվը փոխարինել 30 թվով:
Հոդված 2. Սույն օրենքն ուժի մեջ է մտնում 2018 թվականի հունվարի 1-ից։

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ  ԸՆԴՈՒՆՄԱՆ

1. Անհրաժեշտությունը 

Սույն օրենքի ընդունման անհրաժեշտությունը պայմանավորված է ՀՀ կառավարության ծրագրի 1.2. կայուն տնտեսական աճի ապահովում գլխի Արտահանման խթանում բաժնի 2-րդ կետի ա) ենթակետի պահանջով: Մասնավորապես, նախատեսվում է  արտահանման խրախուսման նպատակով ԱԱՀ-ի վերադարձման ժամկետների փուլային կրճատում և գործընթացների պարզեցում:

2. Ընթացիկ իրավիճակը, խնդիրները և նպատակը
ՀՀ կառավարության ծրագրի 1.2. կայուն տնտեսական աճի ապահովում գլխի Արտահանման խթանում բաժնի 2-րդ կետի ա) ենթակետի կատարման ուղղությամբ ՀՀ կառավարությունն արդեն իսկ իրականացրել է բարեփոխում` սահմանելով մինչև 20 մլն ՀՀ դրամի չափով ԱԱՀ-ի զրոյական գումարների վերադարձի պարզեցված ընթացակարգ և առավել սեղմ ժամկետներ:

Չնայած ՀՀ հարկային օրենսգրքով ևս նախատեսվում են հարկի գումարի վերադարձի (միասնական հաշվից գումարների վերադարձի) էապես կարճ ժամկետներ, հարկ վճարողին տույժ է վճարվում միայն գումարի վերադարձը սահմանված ժամկետից 90 օրից ավել ուշացնելու դեպքում:

Միջազգային փորձի ուսումնասիրությունը վկայում է, որ ԵՄ անդամ երկրներում, ինչպես նաև բազմաթիվ զարգացող երկրներում հարկի գումարի վերադարձի ժամկետը չի գերազանցում 1 ամիսը: Այս տեսանկյունից ներդրողների համար ՀՀ գործարար միջավայրը հարկային հարաբերությունների տեսանկյունից առավել գրավիչ դարձնելու նպատակով առաջարկվում է կրճատել հարկի գումարի վերադարձի ժամկետը խախտելու դեպքում տույժերի չհաշվարկման ժամկետը` այն մոտարկելով միջազգային պրակտիկայում ընդունված չափանիշներին:

Նախագծի նպատակը միասնական հաշվից գումարների վերադարձի ժամկետի կետանցից հետո տույժի հաշվարկման ժամկետի փոփոխության միջոցով հարկատուի գումարի առավել շուտ վերադարձն է: 

3. Տվյալ բնագավառում իրականացվող քաղաքականությունը

Նախագիծը համապատասխանում է գործարար միջավայրի բարելավման և արտահանման խթանմանն ուղղված ՀՀ կառավարության քաղաքականությանը:
4. Նախագծի մշակման գործընթացում ներգրավված ինստիտուտները և անձիք

Նախագիծը մշակել է ՀՀ տնտեսական զարգացման և ներդրումների նախարարությունը:

5. Ակնկալվող արդյունքը

Ակնկալվում է հարկ վճարողի դիմումից հետո միասնական հաշվին առկա գումարի վերադարձը 20-օրյա ժամկետում չվճարելու դեպքում տույժերի հաշվարկման ժամկետը կրճատել 3 անգամ` 90 օրը դարձնելով 30 օր: 

6. Այլ տեղեկություններ (եթե այդպիսիք առկա են)
Առկա չեն:

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Այլ իրավական ակտերի ընդունման անհրաժեշտություն չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Չի հակասում միջազգային պայմանագրերով ստանձնած պարտավորություններին

	3
	Այլ տեղեկություններ (եթե այդպիսիք առկա են)

	
	----


	                                   Տեղեկանք հասարակության մասնակցության մասին

	1
	Հասարակությանը նախագծի վերաբերյալ իրազեկումը

	
	Նախագիծը տեղադրվել է ՀՀ տնտեսական զարգացման և ներդրումների նախարարության կայքում:

	2
	Հասարակության մասնակցությունը նախագծմանը և/կամ քննարկումներին

	
	Նախագիծը մշակվել է գործարար համայնքի հետ պարբերաբար կազմակերպվող հանդիպումներում հնչեցված առաջարկների հիման վրա:

	4
	Այլ տեղեկություններ (եթե այդպիսիք առկա են)

	
	---


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության հարկային օրենսգրքում փոփոխություն կատարելու մասին» Հայաստանի Հանրապետության օրենքի նախագծի ընդունումը պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ




ՍՈՒՐԵՆ ԿԱՐԱՅԱՆ

ՆԵՐԴՐՈՒՄՆԵՐԻ ՆԱԽԱՐԱՐ                                                          

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Այլ իրավական ակտերում փոփոխությունների և/կամ լրացումների անհրաժեշտությունը բացակայում է
2. Միջազգային պայմանագրերով ստանձնած պարտավորությունների հետ համապատասխանությունը

Չի հակասում միջազգային պայմանագրերով ստանձնած պարտավորություններին
3. Այլ տեղեկություններ (եթե այդպիսիք առկա են)
Առկա չեն:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

ՏՆՏԵՍԱԿԱՆ ԶԱՐԳԱՑՄԱՆ ԵՎ




ՍՈՒՐԵՆ ԿԱՐԱՅԱՆ

	1.
	ՀՀ արդարադատության նախարարություն
02/11033-17 առ 2017-06-27


	«Հայաստանի Հանրապետության հարկային օրենսգրքում փոփոխություն կատարելու մասին Հայաստանի Հանրապետության  օրենքի նախագիծը համապատասխանում է ՀՀ օրենսդրության պահանջներին և  իր մեջ Հայաստանի  Հանրապետության  կառավարության  2009   թվականի   հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության  գնահատման  իրականացման  կարգը  հաստատելու  մասին» N 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի  պարունակում:
	Ընդունվել է ի գիտություն
	

	2.
	ՀՀ ֆինանսների նախարարություն

 02/2-3/10822-17 առ 2017-06-16 


	Նախագծով առաջարկվում է սահմանել, որ ՀՀ հարկային օրենսգիքի 327-րդ հոդվածի 2-րդ մասով սահմանված տույժերը հաշվարկվում են ոչ թե միասնական հաշվում առկա գումարները հարկ վճարողի դիմումը ստանալուց՝ 20 օրվա ժամկետից հետո 90 օրից ավելի ուշացնելու դեպքում, այլ նշյալ ժամկետից 30 օրից ավելի ուշացնելու դեպքում:

 Միաժամանակ, առաջարկության ներկայացումը հիմնավորվում է այն հանգամանքով, որ ԵՄ անդամ, ինչպես նաև զարգացած այլ երկրներում հարկի գումարի վերադարձի ժամկետը չի գերազանցում մեկ ամիսը: Բացի այդ, նախագծի հիմնավորման համաձայն, նախագծի նպատակը միասնական հաշվից գումարների վերադարձի ժամկետի կետանցից հետո տույժի հաշվարկման ժամկետի փոփոխության միջոցով հարկատուի գումարի առավել շուտ վերադարձն է:

Վերոգրյալի կապակցությամբ նախ հարկ ենք համարում նշել, որ գործնականում ԱԱՀ-ի 0 տոկոս դրույքաչափով հարկման ենթակա գործարքների ու գործառնությունների իրականացման դեպքում ԱԱՀ-ի փոխհատուցվող գումարների վերադարձը իրականացվում է առավել սեղմ ժամկետներում, քան օրենսդրությամբ նախատեսված ժամկետներն են: Այս առումով, հասկանալի չէ թե նախագծով ինչպիսի խնդիրներ են լուծվելու՝ հաշվի առնելով նաև այն, որ առաջարկվում է կրճատել ոչ թե գումարների վերադարձման ժամկետները, այլ ՀՀ հարկային օրենսգրքով սահմանված ժամկետներում վերոնշյալ գումարները չվերադարձնելու դեպքում տույժերի հաշվարկը սկսելու ժամկետները: Հարկ է նշել, որ սահմանված ժամկետներում գումարները չվերադարձնելու դեպքում, 90 օրը լրանալուց հետո տույժերի հաշվարկը սկսելու ժամկետը ինչպես գործող օրենսդրությամբ, այնպես էլ ՀՀ հարկային օրենսգրքով սահմանվել է հաշվի առնելով պետական բյուջեի հնարավոր ծանրաբեռնվածությունը և ընթացիկ իրացվելիության ցուցանիշը: Այս առումով, 90 օրից հետո տույժեր հաշվարկելու դրույթը առավելագույնս հնարավորություն է տալիս կառավարել տնտեսական ոչ բարենպաստ իրավիճակներում պետական բյուջեի եկամուտների հոսքերի հետ կապված ռիսկերը: Մինչդեռ, առաջարկության ընդունման դեպքում, կստացվի այնպես, որ տնտեսական ոչ բարենպաստ իրավիճակների ժամանակ էլ ավելի կսրվի պետական բյուջեի ընթացիկ իրացվելիության խնդիրը: Այսինքն` եթե, տնտեսական ոչ բարենպաստ իրավիճակի հետևանքով, պետական բյուջեի եկամուտները չբավարարեն սահմանված ժամկետներում գումարների վերադարձը իրականացնելու համար, ապա առաջարկությունը կնպաստի իրավիճակի էլ ավելի վատթարացմանը, որի արդյունքում կվտանգնվեն պետական բյուջեով նախատեսված ծախսերի իրականացումը: 

Միաժամանակ, ինչ վերաբերում է այն դիտարկմանը, որ ԵՄ անդամ, ինչպես նաև զարգացած այլ երկրներում վերադարձի ժամկետը չի գերազանցում մեկ ամիսը, ապա հայտնում ենք, որ հասկանալի չէ թե ԵՄ անդամ, ինչպես նաև զարգացած այլ երկրներում մեկամսյա ժամկետի հաշվարկը որ պահից է սկսում: Մասնավորապես, հասկանալի չէ թե  մեկամսյա ժամկետի հաշվարկը սկսվում է արդեն իսկ ուսումնասիրված և վերադարձման ենթակա գումարները ստանալու համար դիմում ներկայացնելու օրվանից, թե առհասարակ վերադարձի գործընթացը սկսելու համար դիմում ներկայացնելու օրվանից: Բացի այդ, կարծում ենք, որ ԱԱՀ-ի 0 տոկոս դրույքաչափով հարկման ենթակա գործարքների ու գոր-ծառնությունների իրականացման դեպքում ԱԱՀ-ի փոխհատուցվող գումարների վերադարձման ժամկետների առումով նպատակահարմար չէ նույն մոտեցումները կիրառել, հաշվի առնելով զարգացած երկրների և   ՀՀ-ի` որպես զարգացող երկրի պետական բյուջեների հնարավոր ծանրաբեռնվածության և ընթացիկ իրացվելիության ցուցանիշների էական տարբերությունները:

Բացի այդ, ինչ վերաբերում է այն հանգամանքին, որ նախագծի նպատակը միասնական հաշվից գումարների վերադարձի ժամկետի կետանցից հետո տույժի հաշվարկման ժամկետի փոփոխության միջոցով հարկատուի գումարի առավել սեղմ ժամկետներում վերադարձն է, ապա հայտնում ենք, որ ԱԱՀ-ի փոխհատուցվող գումարները օրենսդրությամբ սահմանված ժամկետներից շուտ վերադարձվում են ոչ թե այն հանգամանքից ելնելով, որ տույժեր չհաշվարկվեն, այլ հաշվի առնելով վերադարձի մասին համապատասխան եզրակացության առկայության պահին պետական բյուջեի եկամուտների հնարավորությունները: Այսինքն` տույժերի հաշվարկը սկսելու ժամկետը որևէ դեր չի խաղում վերադարձման գործընթացը չուշացնելու գործում: Նշյալը հիմնավորվում է նաև այն հանգամանքով, որ գործող օրենսդրությամբ սահմանված ԱԱՀ-ի զրոյական դրույքաչափով հարկվող գործարքների մասով վերադարձման ենթակա գումարները, համապատասխան դիմում ներկայացնելու օրվան հաջորդող 90 օրվա ընթացքում վերադարձնելու հնարավորության պայմաններում, գործնականում վերադարձվում են այդ ժամկետից էականորեն պակաս ժամկետներում:

Միաժամանակ, գումարների վերադարձման ժամկետների հետ կապված հարկ ենք համարում նշել, որ ՀՀ հարկային օրենսգրքով արդեն իսկ էականորեն կրճատվել են ԱԱՀ-ի 0 տոկոս դրույքաչափով հարկման ենթակա գործարքների ու գործառնությունների իրականացման դեպքում ԱԱՀ-ի փոխհատուցվող գումարների վերադարձման ժամկետները: Մասնավորապես, ՀՀ հարկային օրենսգրքի`

1)
74-րդ հոդվածի 3-րդ մասի համաձայն, ԱԱՀ-ի 0 տոկոս դրույքաչափով հարկման ենթակա գործարքների ու գործառնությունների իրականացման դեպքում ԱԱՀ-ի փոխհատուցվող գումարները ԱԱՀ վճարողի գրավոր դիմումի հիման վրա Օրենսգրքի 17-րդ բաժնով սահմանված կարգով իրականացվող ստուգման կամ ուսումնասիրության արդյունքներով հիմնավորվելու դեպքում մուտքագրվում են միասնական հաշվին, եթե հարկ վճարողն ունի ԱԱՀ-ի փոխհատուցվող գումար:

2)
327-րդ հոդվածի 2-րդ մասի համաձայն, միասնական հաշվում առկա գումարները ենթակա են վերադարձման հարկ վճարողին նրա կողմից հարկային մարմին ներկայացված՝ հարկային մարմնի սահմանած ձևով և կարգով լրացված դիմումի հիման վրա՝ այն ստանալուց հետո՝ 20 օրվա ընթացքում:

3)
348-րդ հոդվածի 1-ին մասի համաձայն, միասնական հաշվին մուտքագրման ենթակա` ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխհա-տուցվող գումարի հիմնավորվածության նպատակով հարկային մարմինը հարկ վճարողի դիմումի հիման վրա իրականացնում է միասնական հաշվին մուտքագրման ենթակա գումարների հիմնավորվածության ուսումնասիրություն: Նույն հոդվածի 2-րդ մասի համաձայն, հարկ վճարողի մոտ սույն հոդվածով սահմանված յուրաքանչյուր ուսումնասիրության ժամկետը ուսումնասիրության հանձնարարագրով կարող է սահմանվել ոչ ավելի, քան 15 անընդմեջ աշխատանքային օր` սկսած հարկ վճարողի դիմումը հարկային մարմնի կողմից ստանալու օրվանից: Անհրաժեշտության դեպքում ուսումնասիրություն իրականացնող պաշտոնատար անձի (անձանց) գրավոր զեկուցագրի հիման վրա հանձնարարագիր տվող պաշ-տոնատար անձի հրամանով նույն մասում նշված ժամկետը կարող է երկարաձգվել մինչև 10 անընդմեջ աշխատանքային օրով:

Հաշվի առնելով վերոգրյալը` հայտնում ենք, որ գործող օրենսդրությամբ սահմանված 90 օրվա փոխարեն ՀՀ հարկային օրենսգրքով սահմանվել է, որ վերոնշյալ գումարները պետք է փոխհատուցվեն առավելագույնը 55 օրվա առավելագույնը 15 աշխատանքային օր վերադարձի ուսումնասիրությունը իրականացնելու, 10 աշխատանքային օր առանձին դեպ-քերում ուսումնասիրության ժամկետը երկարաձգելու և 20 օրացույցային օր միասնական հաշվում առկա գումարները վերադարձնելու համար ընթացքում:

 Բացի այդ, հայտնում ենք, որ ինչպես նշվել է նաև նախագծի հիմնավորման մեջ ՀՀ հարկային օրենսգրքի 348-րդ հոդվածի 10-րդ մասի համաձայն, ՀՀ կառավարության սահմանած չափանիշներին բավարարող հարկ վճարողների ներկայացած՝ ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխհատուցվող գումարի մինչև 20 միլիոն դրամի հայտերի հիման վրա ԱԱՀ-ի գումարների մուտքագրումը միասնական հաշվին կատարվում է ՀՀ կառավարության սահմանած պարզեցված ընթացակարգով և ժամկետներում: Նշյալ դրույթի կիրարկումն ապահովելու նպատակով արդեն իսկ ս.թ. մարտի 30-ին ընդունվել է ՀՀ կառավարության համապատասխան որոշումը, որով նախատեսված է, որ ՀՀ կառավարության սահմանած չափանիշներին բավարարող հարկ վճարողների ներկայացած՝ ԱԱՀ-ի զրոյական դրույքաչափով հարկվող գործարքների գծով ԱԱՀ-ի փոխհատուցվող գումարի մինչև 20 միլիոն դրամի հայտերի հիման վրա ԱԱՀ-ի գումարների վերադարձը իրականացվում է մինչև 5 աշխատանքային օրվա ընթացքում: 

Ամփոփելով վերոգրյալը՝ գտնում ենք, որ նախագծով ներկայացված առաջարկությունը, գործարար միջավայրի բարելավման առումով, որևէ էական ազդեցություն չի ունենալու, քանի որ փոխհատուցվող գումարների վերադարձման ժամկետները արդեն իսկ առա-վելապես կրճատված են և ըստ էության համապատասխանում են նախագծի առջև դրված նպատակադրումներին, փոխարենը այն ճգնաժամային պայմաններում կարող է ստեղծել պետական բյուջեի իրացվելիության հետ կապված որոշակի խնդիրներ: 

Հաշվի առնելով վերոգրյալը` հայտնում ենք, որ նախագծի ընդունումը համարում ենք խնդրահարույց և ոչ նպատակահարմար:

Նախագծով առաջարկվում է սահմանել, որ ՀՀ հարկային օրենսգիքի 327-րդ հոդվածի 2-րդ մասով սահմանված տույժերը հաշվարկվում են ոչ թե միասնական հաշվում առկա գումարները հարկ վճարողի դիմումը ստանալուց՝ 20 օրվա ժամկետից հետո 90 օրից ավելի ուշացնելու դեպքում, այլ նշյալ ժամկետից 30 օրից ավելի ուշացնելու դեպքում:

Հաշվի առնելով վերոգրյալը` հայտնում ենք, որ նախագծի ընդունման ազդեցությունը պետական բյուջեի, ինչպես նաև համայնքների բյուջեների եկամուտների և ծախսերի վրա կլինի չեզոք:
	Ընդունվել է ի գիտություն

Ընդունվել է ի գիտություն

Չի ընդունվել: 

Ընդունվել է ի գիտություն

Ընդունվել է ի գիտություն


	Նախագծի ընդունումը պայմանավորված է «Հայաստանի գործարար միջավայրի բարելավման 2017 թվականի միջոցառումների ծրագրին հավանություն տալու մասին» ՀՀ կառավարության որոշման 1-ին կետի 6-րդ ենթակետի կատարման ապահովման պահանջով:

Ուսումնասիրված երկրներում հարկի գումարի վերադարձի մեկամսյա ժամկետի հաշվարկը սկսվում է ուսումնասիրությունից հետո: 

Կարծում ենք` տուգանքի կիրառման ռիսկը պետությանը կստիպի առավել ռացիոնալ ձևով տնօրինելու իր միջոցները, այնպես ինչպես դա տեղի է ունենում հարկատուների դեպքում: Այդ տեսանկյունից, կարևոր է նաև արդարության սկզբունքի կիրառումը, քանի որ պետությունն առավել մեղմ է վերաբերվում հարկատուների հանդեպ իր ունեցած պարտավորություններին և առավել խիստ` հակառակ դեպքում:

Ինչպես նշված է Նախագծի հիմնավորման մեջ ԱԱՀ-ի վերադարձի պարզեցված ընթացակարգերով չսահմանված դեպքերում, հարկի գումարի վերադարձի ժամկետները երկար են և հեռու են միջազգային պրակտիկայում ընդունված ժամկետներից: Միաժամանակ կարծում ենք, որ պետական բյուջեյի եկամուտների և ծախսերի ճիշտ պլանավորման պատասխանատվությունը չպետք է կրեն հարկատուները, ուստի նրանց պատկանող գումարները պետք է վերադարձվեն ժամանակին, իսկ ուշացնելու դեպքում պետք է վճարվի տույժ` ուշացման օրվանից սկսած: Այդուհանդերձ,  հաշվի առնելով ՀՀ ֆինանսների նախարարության մտահոգությունները` առաջարկվել է տույժերի հաշվարկը սկսել ոչ թե ուշացման օրվանից, այլ 30 օր հետո:

	3.
	ՀՀ բնապահպանության նախարարություն 5/01.2/51191-17 առ  2017-06-13 
	Ձեր 01.06.2017թ. N 05/09.1/5390 գրության հայտնում եմ, որ ՀՀ բնապահպանության նախարարությունը <<Հայաստանի Հանրապետության հարկային օրենսգրքում փոփոխություն կատարելու մասին>> Հայաստանի Հանրապետության օրենքի նախագծի վերաբերյալ դիտողություններ և առաջարկություններ չունի:

1.Հայաստանի Հանրապետության հարկային օրենսգրքում փոփոխություն կատարելու մասին Հայաստանի Հանրապետության օրենքի նախագծի (այսուհետ` Օրենք) ընդունման արդյունքում շրջակա միջավայրի oբյեկտների` մթնոլորտի, հողի, ջրային 

ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Օրենքի նախագիծը բնապահպանության ոլորտին չի առնչվում,  այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

Օրենքի կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում  է::
	 Ընդունվել է ի գիտություն
	

	4.
	ՀՀ առողջապահության նախարարություն ՍՄ/06.1/7082-17 առ 2017-06-06 
	Հայաստանի Հանրապետության հարկային օրենսգրքում փոփոխություն կատարելու մասին Հայաստանի Հանրապետության օրենքի նախագծի ընդունումը առողջապահության բնագավառի վրա ազդեցություն չի ունենա: 
	Ընդունվել է ի գիտություն
	

	5.
	ՀՀ աշխատանքի և սոցիալական հարցերի նախարարություն

ԱՊ/ԱՌՊ/6033-17 առ 2017-06-08
	Նախագծի վերաբերյալ ՀՀ աշխատանքի և սոցիալական հարցերի նախարարությունը դիտողություններ և առաջարկություններ չունի:

Նախագծի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

Նախագծերը` 

     ա) ռազմավարական կարգավորման ազդեցության տեսանկյունից ունեն չեզոք ազդեցություն.

     բ) շահառուների վրա կարգավորման ազդեցության տեսանկյունից ունեն չեզոք ազդեցություն:
	Ընդունվել է ի գիտություն
	

	6.
	ՀՀ ԿԱ պետական եկամուտների կոմիտե 

06/3-4/20826-17 առ 2017-06-15 


	«Հայաստանի Հանրապետության հարկային օրենսգրքում փոփոխություն կատարելու մասին Հայաստանի Հանրապետության օրենքի նախագծի վերաբերյալ առարկություններ չկան:
	Ընդունվել է ի գիտություն
	

	7.
	Եվրոպական Բիզնես Ասոցիացիա
	Ներկայումս ՀՀ հարկային օրենսգիրքը սահմանում է, որ միասնական հաշիվը Օրենսգրքով սահմանված դեպքերում հարկ վճարողների հարկային պարտավորությունների մարման նպատակով գանձապետարանի կողմից վարվող պետական արտաբյուջետային միջոցների ավանդային ենթահաշիվ է, իսկ 327-րդ հոդվածը սահմանում է, որ  միասնական հաշվում առկա գումարները ենթակա են վերադարձման հարկ վճարողին նրա կողմից հարկային մարմին ներկայացված՝ հարկային մարմնի սահմանած ձևով և կարգով լրացված դիմումի հիման վրա՝ այն ստանալուց հետո՝ 20 օրվա ընթացքում: 

Նախ պետք է նկատի ունենալ, որ ըստ օրենսգրքի՝ միասնական հաշիվը ավանդային հաշիվ է, որի նկատմամբ համապատասխանաբար պետք է կիրառելի լինեն ավանդի օրենսդրական կարգավորումները: Բացի այդ, ըստ օրենսգրքի՝ պետական մարմնի պարտավորության կատարման ժամկետը 20 օր է և պարտավորության չկատարումից հետո անմիջապես կետանցի յուրաքանչյուր օրվա համար պետք է տույժ վճարովի և անհասկանալի է 90 կամ 30 օրը սահմանելը: Միաժամանակ առաջարկում ենք տույժի չափը հավասարեցնել հարկ վճարողի կողմից ժամկետանց յուրաքանչյուր օրվա համար սահմանված տույժին` 0.075 տոկոս, ի տարբերություն ներկայիս սահմանված 0.03-ի:
	Ընդունվել է ի գիտություն

Ընդունվել է ի գիտություն
	Նախագիծն մշակվել է ի կատարումն ՀՀ կառավարության ծրագրի 1.2. կայուն տնտեսական աճի ապահովում գլխի Արտահանման խթանում բաժնի 2-րդ կետի ա) ենթակետի պահանջի, որով նախատեսվում է  արտահանման խրախուսման նպատակով ԱԱՀ-ի վերադարձման ժամկետների փուլային կրճատում և գործընթացների պարզեցում:

Ներկա փուլում նպատակահարմար է համարվել ժամկետը կրճատել 3 անգամ:

Նախագծի ընդունման դեպքում կիրարկման արդյունքները գնահատելուց հետո կքննարկվի նաև հարկի գումարի վերադարձի ժամկետն ուշացնելու համար նախատեսված տույժի դրույքաչափի փոփոխության հարցը:



	8.
	Հայաստանի Գործատուների Հանրապետական Միություն

65 առ 2017-06-15
	«Հայաստանի Հանրապետության հարկային օրենսգրքում փոփոխություն կատարելու մասին Հայաստանի Հանրապետության օրենքի նախագծի վերաբերյալ առարկություններ և դիտողություններ չկան:
	Ընդունվել է ի գիտություն
	

	9.
	Հայաստանի արդյունաբերողների և գործարարների միություն
	Հայաստանի Հանրապետության հարկային օրենսգրքում փոփոխություն կատարելու մասին Հայաստանի Հանրապետության օրենքի նախագծի վերաբերյալ առարկություններ և դիտողություններ չկան
	Ընդունվել է ի գիտություն
	

	10
	ՀՀ ֆինանսների նախարարություն

02/2-3/13513-17 առ 2017-07-25 


	Ս.թ. հուլիսի 20-ի Ձեր թիվ 05/09.1.3/7319-17 գրությամբ ներկայացված` Հայաստանի Հանրապետության հարկային օրենսգրքում փոփոխություն կատարելու մասին Հայաստանի Հանրապետության օրենքի նախագծի վերաբերյալ ՀՀ ֆինանսների նախարարության կողմից ներկայացված նկատառումների վերաբերյալ ՀՀ տնտեսական զարգացման և ներդրումների նախարարության դիրքորոշման կապակցությամբ հայտնում ենք հետևյալը:

 Նախագծի վերաբերյալ ՀՀ ֆինանսների նախարարության ներկայացրած այն նկատառման կապակցությամբ, որ գործնականում ԱԱՀ-ի 0 տոկոս դրույքաչափով հարկման ենթակա գործարքների ու գործառնությունների իրականացման դեպքում ԱԱՀ-ի փոխհատուցվող գումարների վերադարձը իրականացվում է առավել սեղմ ժամկետներում, քան օրենսդրությամբ նախատեսված ժամկետներն են, ՀՀ տնտեսական զարգացման և ներդրումների նախարարությունը հայտնում է, որ նշյալը վերահաստատում է այն իրողությունը, որ նախագծի ընդունումը բյուջեի ընթացիկ իրացվելիության տեսանկյունից խնդիրներ չի առաջացնի և, հետևաբար, ՀՀ տնտեսական զարգացման և ներդրումների նախարարության կարծիքով ՀՀ ֆինանսների նախարարության առարկությունը նախագծի վերաբեր-յալ անհասկանալի է։
Վերոգրյալի կապակցությամբ հայտնում ենք, որ ՀՀ տնտեսական զարգացման և ներդրումների նախարարության կողմից պետական բյուջեի ընթացիկ իրացվելիության տեսանկյունից նախագծի ընդունման ազդեցությունը դիտարկվել է միայն ներկա տնտեսական պայմանները հաշվի առնելով: Մինչդեռ, ՀՀ ֆինանսների նախարարության վերոնշյալ նկատառումը վերաբերում է ոչ թե ներկա տնտեսական պայմաններում բյուջեի ընթացիկ իրացվելիության վրա նախագծի ընդունման հնարավոր ազդեցությանը, այլ տնտեսական ոչ բարենպաստ կամ հնարավոր ճգնաժամային իրավիճակներում բյուջեի ընթացիկ իրացվելիության վրա ազդեցությանը: Այս առումով հարկ ենք համարում ևս մեկ անգամ նշել, որ 90 օրից հետո տույժեր հաշվարկելու դրույթը առավելագույնս հնարավորություն է տալիս կառավարել տնտեսական ոչ բարենպաստ իրավիճակներում պետական բյուջեի եկամուտների հոսքերի հետ կապված ռիսկերը: Այս առումով, առաջարկության ընդունման դեպքում, կստացվի այնպես, որ տնտեսական ոչ բարենպաստ իրավիճակների ժամանակ էլ ավելի կսրվի պետական բյուջեի ընթացիկ իրացվելիության խնդիրը: Այսինքն` եթե տնտեսական ոչ բարենպաստ իրավիճակի հետևանքով, պետական բյուջեի եկամուտները չբավարարեն սահմանված ժամկետներում գումարների վերադարձը իրականացնելու համար, ապա առաջարկությունը կնպաստի իրավիճակի էլ ավելի վատթարացմանը, որի արդյունքում կվտանգվի պետական բյուջեով նախատեսված ծախսերի իրականացումը:

Միաժամանակ, ՀՀ տնտեսական զարգացման և ներդրումների նախարարությունը հայտնում է, որ հաշվի առնելով տնտեսական ոչ բարենպաստ իրավիճակներում պետական բյուջեի հնարավոր ծանրաբեռնվածության և ընթացիկ իրացվելիության ցուցանիշների էա-կան տարբերության տեսանկյունից ՀՀ ֆինանսների նախարարության մտահոգությունները, նախագծով առաջարկվում է տույժերի հաշվարկը սկսել ոչ թե ուշացման օրվանից (ինչպես առաջարկվել է նաև բիզնես հասարակության ներկայացուցիչների կողմից), այլ 30 օր հետո:

Վերոգրյալի կապակցությամբ նախ հարկ ենք համարում նշել, որ պետական բյուջեից գումարների վերադարձման գործընթացը բաղկացած է երկու փուլից` վերադարձվող գումարների հիմնավորվածության ուսումնասիրությունից և ուսումնասիրության արդյունքում կազմված եզրակացության հիման վրա հարկ վճարողին գումարների փոխհատուցումից: Ինչպես արդեն նշել էինք նախորդ գրությամբ, գործնականում, ուսումնասիրության արդյունքում կազմված եզրակացության առկայության դեպքում, հարկ վճարողին գումարների վերադարձը կատարվում է շատ կարճ ժամկետներում՝ հիմնականում առավելագույնը հնգօրյա ժամկետում: Հետևաբար, եթե բիզնես հանրության բարձրացած խնդիրը իրոք վերաբերում է հարկային մարմնի կողմից տրված եզրակացությունից հետո գումարների վերադարձման գործընթացի կրճատմանը, ապա ակնհայտ է, որ բիզնես հասարակության մոտ առկա է թյուրըմբռնում ԱԱՀ գումարների վերադարձի գործընթացի նկատմամբ, քանի որ ինչպես նշեցինք ԱԱՀ-ի գումարները ՀՀ ֆինանսների նախարարության կողմից հիմնականում վերադարձվում են շատ կարճ ժամկետում, միգուցե բիզնես հասարակության կողմից պատկերացրած ժամկետներից ավելի կարճ ժամկետներում: Բացի այդ, ակնհայտ է նաև այն, որ եթե նախագծի նպատակը վերադարձման ենթակա ԱԱՀ-ի գումարները ուշացումով վերադարձնելու համար սահմանված ժամկետները կրճատելով պետությանը, ըստ էության, պարտավորեցնելն է՝ ԱԱՀ-ի գումարները ավելի կարճ ժամկետներում վերադարձնելու առումով, ապա նախագիծը նման խնդիր չի լուծելու, քանի որ ներկա պայմաններում՝ 90 օր ուշացնելու հնարավորութուն ունենալու դեպքում, ԱԱՀ-ի գումարները փաստացի վերադարձվում են մինչև 5 օրվա ընթացքում:  Այլ կերպ ասած՝ տույժերի հաշվարկման համար սահմանված 90 օրը 30 օր դարձնելով գումարների փաստացի վերադարձի ժամկետը չի կրճատվելու: Հետևաբար, բիզնես հասարակությունը առաջարկվող փոփոխության ազդեցությունը իր վրա չի զգալու: Արդյունքում, եթե վերլուծելու լինենք առաջարկվող փոփոխության հնարավոր հետևանքները, ապա ակնհայտ է, որ այն գործարար միջավայրի վրա որևէ ազդեցություն գործնականում չի ունենալու, փոխարենը ճգնաժամային իրավիճակներում պետական բյուջեի վրա այն կարող է ունենալ բացասական հետևանքներ: 

Միաժամանակ, հաշվի առնելով այն, որ ՀՀ հարկային օրենսգրքով արդեն իսկ էականորեն կրճատվել են պետական բյուջեից գումարների վերադարձման ժամկետները, այդ թվում՝ ԱԱՀ-ի զրոյական դրույքաչափով հարկվող գործարքների գծով պարզեցված ընթացակարգով վերադարձման մասով, հայտնում ենք, որ 2018 թվականից հետո բյուջեի ընթացիկ իրացվելիությունը արդեն իսկ կարող է խնդրահարույց լինել: Այս առումով, սահմանված ժամկետներում գումարները չվերադարձնելու դեպքում, տույժերի հաշվարկը սկսելու ժամկետի երեք անգամ կրճատումը էլ ավելի կարող է սրել պետական բյուջեի ընթացիկ իրացվելիության խնդիրը առավել ևս տնտեսական ոչ բարենպաստ իրավիճակների ժամանակ:

Ամփոփելով վերոգրյալը՝ ևս մեկ անգամ հայտնում ենք, որ նախագծով ներկայացված առաջարկությունը, գործարար միջավայրի բարելավման առումով, որևէ էական ազդեցություն չի ունենալու, քանի որ փոխհատուցվող գումարների վերադարձման ժամկետները արդեն իսկ առավելապես կրճատված են և ըստ էության համապատասխանում են նախագծի առջև դրված նպատակադրումներին, փոխարենը այն կարող է ստեղծել պետական բյուջեի իրացվելիության հետ կապված որոշակի խնդիրներ:

Հաշվի առնելով վերոգրյալը` ՀՀ ֆինանսների նախարարությունը վերահաստատում է նախկինում ներկայացված դիրքորոշումը և նախագծի ընդունումը համարում է խնդրահարույց և ոչ նպատակահարմար:
	Չի ընդունվել
	ՀՀ ֆինանսների նախարարությունը մի կողմից պնդում է, որ նախագիծը որևէ ազդեցություն չի ունենալու հարկատուների վրա, մյուս կողմից հավաստիացնում, որ պետական բյուջեի ընթացիկ իրացվելիության խնդիրներ առաջանալու դեպքում պետությունը կկրի լրացուցիչ ծախսեր։ Հարկ է նշել, որ այդ ծախսերն առաջանալու են հարկատուների գումարները վերադարձնելու արդյունքում։

Փոխարենն առաջարկվում է, որ հարկատուները կրեն բյուջեի ընթացիկ իրացվելիության խնդրի ողջ բեռը, ընդ որում այն հարկատուները, որոնք բարեխղճորեն կատարել են իրենց պարտավորությունները և ընդամենը պահանջում են իրենց պատկանող գումարը, որը ժամանակավորապես գտնվում է պետության տնօրինության ներքո։ 

Ստացվում է, որ բյուջեի ընթացիկ իրացվելիության խնդիրների դեպքում պետությանն իրավունք է վերապահվում անձին զրկելու (թեկուզ ժամանակավորապես) իր սեփականությունից և դրա համար 3 ամսվա ընթացքում չկրելու գոնե նյութական պատասխանատվություն։ 

Հարկ է նկատել նաև, որ միևնույն  արարքի համար պատասխանատվության չափը պետության և հարկատուների համար ՀՀ հարկային օրենսգրքով սահմանված է ոչ հավասարաչափ և պետությունն իր ժամկետանց պարտավորությունների համար կրելու է ավելի փոքր նյութական պատասխանատվություն։ 

Նշենք նաև, որ բյուջեի ընթացիկ իրացվելիության խնդիրների առկայությունը դեռ չի նշանակում բյուջեում գումարների իսպառ բացակայություն և այս պարագայում առավել կարևոր է դառնում ծախսերի առաջնահերթությունները որոշելը։ Մեր համոզմամբ՝ բյուջեի եկամուտներն ապահովող սուբյեկտները պետք է հնարավորինս շուտ ստանան իրենց գումարները՝ տնտեսական գործունեության բնականոն ընթացքը և բյուջեի մուտքերի շարունակականությունն ապահովելու նպատակով։ Հակառակ պարագայում տույժերի վճարումն այն նվազագույն պատասխանատվությունն է, որը կարող է կրել ցանկացած սուբյեկտ (այդ թվում՝ պետությունը) մյուսի հանդեպ ունեցած ֆինանսական պարտավորությունը չկատարելու համար։

	11.
	ՀՀ ֆինանսների նախարարություն

02/2-3/14633-17 առ 2017-08-11
	Ս.թ. օգոստոսի 4-ի Ձեր թիվ 05/09.1.3/7821-17 գրությամբ ներկայացված` Հայաստանի Հանրապետության հարկային օրենսգրքում փոփոխություն կատարելու մասին ՀՀ օրենքի նախագծի վերաբերյալ հայտնում ենք հետևյալը:

Նախագիծը կրկին քննարկվել է ՀՀ ֆինանսների նախարարության կողմից՝ հաշվի առնելով Ձեր ս.թ. օգոստոսի 8-ի 05/09.1.3/7894-17 գրությամբ ներկայացված նախագծի կարգավորման առարկայի շուրջ լրացուցիչ հիմնավորումները:

Հաշվի առնելով վերոգրյալը՝ հայտնում ենք, որ Հայաստանի Հանրապետության հարկային օրենսգրքում փոփոխություն կատարելու մասին ՀՀ օրենքի նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն

